
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 55, TË Z. ILJAZ HASAN ÇEKOJA, ME OBJEKT,KUNDËRSHTIM I   VENDIMIT NR. 53/7, DT. 08.04.2011,TË KZAZ 14, QARKU ELBASAN  "PËR MOS RREGJISTRIMIN E LISTËS SHUMËEMËRORE  PËR KËSHILLIN E KOMUNËS  LABINOT-MAL"TË KZAZ-SË NR.14, QARKU ELBASAN
Komisioni Qendror i Zgjedhjeve në mbledhjen e datës 11.04.2011, me pjesëmarrjen e:
Arben  
RISTANI-

Kryetar

Dëshira 
SUBASHI-
         
Zv/ kryetar
Artan 
 
LAZAJ-                 
Anëtar

Hysen  
OSMANAJ-

Anëtar


Klement  
ZGURI-

Anёtar

Vera   

SHTJEFNI- 

Anëtar
Shqyrtoi çështjen me 

KËRKUES:
Z. Iljaz Hasan Çekoja.
PALË E INTERESUAR:
Partia Demokratike e Shqipërisë, përfaqësuar nga Z. Niazi Kosovrasti dhe Partia Socialiste e Shqipërisë, përfaqësuar nga Z. Genci Gjoncaj dhe Z. Eridian Salianji.
OBJEKT:       
Shqyrtimi i kërkesës ankimore nr. 55, të z. Iljaz Hasan Çekoja, me objekt, kundërshtimin e vendimit  nr. 53/7, datë 08.04.2011 “Për mosregjistrimin e listës shumemërore për këshillin e Komunës Labinot-Mal” të KZAZ-së nr.14, Qarku Elbasan.
BAZË LIGJORE: 
Neni 21 pika 1, neni 70, neni 71, neni 72, pika 2, neni 133 e vijues të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,
VËREN

Me shkresën nr.2602 prot., datë 09.04.2011, ankuesi z. Iljaz Hasan Çekoja, ka paraqitur kërkesën ankimore nr.55 regj, drejtuar Komisionit Qendror të Zgjedhjeve për kundërshtimin e vendimit nr. 53/7 datë 08.04.2011 të KZAZ-së nr. 14, Qarku Elbasan “Për mosregjistrimin e listës shumemërore për këshillin e Komunës  Labinot-Mal”.

Në mbledhjen e datës 13.04.2011 ora 18.00, KQZ pasi konstatoi mungesën e palës ankimuese mori në shqyrtim kërkesën e Partisë Demokratike dhe Partisë Socialiste të depozituar në KQZ, për të marrë pjesë si palë të interesuara në shqyrtimin administrativ të cështjes. Këto kërkesa u çmuan në përputhje me kërkesat e nenit 133 pika 1, 2 dhe 3 të ligjit nr.10019 datë 29.12.2008, “Kodi Zgjedhor i Republikës së Shqipërisë” dhe u pranuan prej KQZ.

Komisioni Qendror i Zgjedhjeve  në mbledhjen e datës 13.04.2011 verifikoi se KZAZ nr.14 në vendimin e saj nr.53/7  ka vendosur të  mos rregjistrojë ankuesin Iljaz Hasan Çekoja, si kandidat  i mbështetur nga zgjedhësit për Komunën Labinot-Mal, me arsyen se nënshkrimi i deklaratave mbështetëse nuk  është  bërë në zyrën e KZAZ-së, sipas kërkesave  të  nenit 71 pika 1 të  Kodit Zgjedhor.

Ankuesi, në ankimin e tij, pretendon se i gjithë dokumentacioni  i kërkuar nga Kodi Zgjedhor ka përmbushur kërkesat dhe se vendimi i shumicës është i pabazuar. Shumica, e cila ka marrë këtë vendim është paraqitur në detyrë më datën 31.3.2001 ora 17.00.
Përfaqësuesi i palës së interesuar, Partia Socialiste, gjatë shqyrtimit të çështjes kërkoi prej KQZ njohjen me të gjitha aktet dhe provat e tjera shkresore që disponohen në dosjen përkatëse, përmbajtja e të cilave ka kushtëzuar vendimmarrjen e KZAZ-së nr.14. Kërkesa u pranua prej KQZ-së dhe pas kqyrjes së tyre u pretendua prej subjektit në fjalë, se deklaratat e mbështetësve në pjesë të madhe janë marrë jashtë zyrës së KZAZ-së.
KQZ ,pasi administroi të gjithë dokumentacionin e paraqitur nga ankuesi, mbi bazen e të cilit është marrë ky vendim, konstaton se e gjithë lista mbështetëse e zgjedhësve prej 1%, mban konfirmimin e nëpunësit të KZAZ-së dhe është konformë kërkesave të nenit 71 të Kodit Zgjedhor.

Në keto rrethana, ankimi i paraqitur nga z. Iljaz Hasan Çekoja, është i bazuar ne Kodin Zgjedhor dhe duhet të pranohet.

PËR KËTO ARSYE

Mbështetur në nenin 21, pika 1 dhe 17,  nenin 143, pika 1, germa c të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
V E N D 0 S I:
1. Pranimin  e kërkesës ankimore nr. 55  paraqitur z. Iljaz Hasan Çekoja, për  kundërshtimin e vendimit nr. 53/7 datë 08.04.2011 të KZAZ-së nr.14, Qarku Elbasan“Për mosregjistrimin e Listës shumemërore për këshillin e komunës Labinot-Mal”.
2. Ndryshimin e vendimit nr. 53/7 te KZAZ-se nr.14  dhe rregjistrimin si kandidat per Keshillin e Komunes Labinot-Mal te z. Iljaz Hasan Çekoja.
3. Ky vendim hyn në fuqi menjëherë.
Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.

Nr.  394 i Vendimit
              Data 13.04.2011 e Vendimit       Ora 18:00 e Vendimit
                   Për shqyrtimin e kërkesës ankimore  nr. 55, të z. Iljaz Hasan Çekoja,    

                   me objekt,kundërshtim i vendimit nr. 53/7, dt. 08.04.2011,të KZAZ 14, Qarku    

              Elbasan  "Për mosrregjistrimin e listës  shumëemërore  për Këshillin e Komunës Labinot-Mal"të KZAZ-së nr.14, Qarku Elbasan

